
1.- SARRERA 

 
Badira urte batzuk egitasmo puntualak garatu izan direna Euskara Zerbitzutik 

gaztetxoen aisialdia bideratzeko zein euren irakurzaletasuna bultzatzeko (asteburuetako 
aisialdia, Kontu kontari, Topagunearen programa,…). 

 
Bidean geratu zirenez batzuk, “normaltasunaren” izenean gainditutzat eman 

direnak goi erakundeetatik (zapatuetako Gaztelekuak, asteburuetako aisialdia programa, 
Gaztezuloren harpidetza DBH 4. Mailako ikasleentzat,…), beste egitasmo berri batzuei 
eutsi genien 2019an gaztetxoen euskararen erabilerarako sustagarriak izan 
zitezkeelakoan. 

 
 Beraz, esparru honetan 2019an eutsi genion “Gurot” egitasmoari eta berau 

indartzea erabaki dugu hurrengo urteetan. Alkarbidetik koordinatutakoa eta 12-17 urte 
bitarteko gaztetxoei zuzendutako egitasmoa. Ezaguna denez, sakeleko telefonoetarako 
prestatutako aplikazio berezia du oinarri eta galdera-erantzunetako lehiaketa antolatzen 
da, epe bakoitzean sariak banatuz.  

 
Bestalde, 2019an hasiera eman eta 2020-2021 aldian pandemiagatik eten beharra 

izan genuen “Kalean olgetan” egitasmoari berriro eutsi zaio:  5-12 urte bitarteko haurrei 
begirakoa, jolastoki eta parkeetan burutzekoa, gurasoen inplikazioa landuz (Donostiako 
“parketarrak” proiektuaren ildotik sortu zen ideia). Bere sasoian egindako txosten bateko 
paragrafoa ekarri behar hona: “2016ko kale neurketaren datuengatik kezkatuta 
esperientzia pilotu bat izan genuen 2017an eta tajuz garatu da 2018ko azken 
hiruhilekoan, “Kalean Olgetan” lemapekoa eta 5-12 urte bitarteko haurrengan maila 
informalean eragiteko asmatua. Kaleko jolas lekuetan burutzen da eta osagaiak ditu  
gurasoen partaidetza lantzeko”.  

 
 

 
 
 
 
 
 

2.- HELBURUAK  
 

Indarrean daukagun 2019-2022 eperako Euskara Sustatzeko Ekintza Plana oinarri, 
Kudeaketa Plana moldatu da eta bertan aintzat hartu hurrengo helburuak honako egitasmo 
honekin : 

- Helburu estrategikoa: 1.- Euskararen ondorengoetaratzea. 
Esparrua: 

 

 
 

 
- Helburu estrategikoa: 2.- Euskararen erabilera 
Esparrua: 

 

 
 
 Esparrua: 

 
 
 
 

- Helburu estrategikoa: Zehar lerroetakoak 

3.- GARAPENA - KRONOGRAMA 
 
3.1.- “Gurot” egitasmoa 
 

“Gurot” egitasmoa, Alkarbidetik koordinatutakoa eta 12-17 urte bitarteko 
gaztetxoei zuzendua. Ezaguna denez, sakeleko telefonoetarako prestatutako aplikazio 
berezia du oinarri eta galdera-erantzunetako lehiaketa antolatzen da, epe bakoitzean 
sariak banatuz.  

 
Alkarbideko lan-mahaian egindako batzarretan oinarri nagusiak finkatu izan dira; 

pandemiaren oztopoak gaindituz, 2022an berrindartu egin da “Gurot” egitasmoa. 
Lehengo fasea apirilaren 4tik ekainaren 17ra garatu da, banakako lehiaketan zentratuz. 
Bigarren fasea ikasturte berriarekin hasi da eta eutsi egin zaio banakako lehiaketari urritik 
abendura. Ikasturte berri honetan 2023ko lehenengo hiruhilekoan garatuko da taldekako 
lehiaketa. 

 
Ikusi I. eranskina. 

 
3.2.- “Kalean olgetan” egitasmoa  
 

Euskararen erabilera areagotzea helburu eta Gernika-Lumoko Udalak URE 
elkartearekin daukan harreman estua bitarteko, honako hauek izan dira “Kalean olgetan” 
kanpainaren oinarriak: 

- 5/12 urte bitarteko haurrei eta euren gurasoei zuzendua. 
- Astegunetan hiru egunez maila informalean eragitekoa (plazetan eta jolas 
parkeetan; San Juan Ibarra plaza, San Kristobal Plaza, Pasealekua, Lurgorri eta ). 
- Gurasoen partaidetza zuzena lantzeko jolasei buruzko fitxak banatzea aste 
batetik bestera eta talde jolasak eskaini. 
- Zabalkundea ere in situ egitea, kanpainaren kronograma gurasoei emanda. 

 
II. Eranskinean dago 2022 urteko garapena.  

 
3.3.- Kronograma 
  

Jarduerak Urt Ots Mart
x 

Api
r 

Maia Ekai
n. 

Uztai
l 

Abuz Irai
l 

Urri
a 

Aza Aben
d 

“Gurot” egitasmoa 
zabalkundea 

“Gurot” lehiaketa 
garatu 

            

Kalean olgetan 
egitasmoa (bi zatitan 
garatzekoa) 

            

 
4.- ERAGILEAK ETA BALIABIDEAK 
 

Eragileak:  
 
- Euskara Zerbitzua: koordinazio lana, azpiegitasmo bakoitzerako hizkuntza 

irizpideak proposatzea, jarraipena egitea. 
 
- Alkarbideko lan-mahai berezia: Alkarbideko koordinaziorako teknikariak 

bertan, egitasmoarekin bat egin dugun herriak gara partaide (Getxo, Erandio, 
Mungia, Leioa, Uribe Butroe, Txorierri, Uribe Kosta, Gernika-Lumo) “Gurot” 
egitasmoan. 

 
- URE elkartea: “Kalean olgetan” egitasmoa garatzeko kontratazio bidez, 

Euskara Zerbitzuarekin elkarlanean.  
 
Giza eta diru baliabideak: 
 
- Euskara Zerbitzuko HNT. Diru baliabideak ere Euskara Sailak jarri ditu. 
 
- Eskoletako normalkuntzarako arduradunak: “Gurot” lehiaketaren 

zabalkundea eta dinamika ziurtatzeko. 
 

- Alkarbideko teknikariak, “Gurot” egitasmoaren antolaketa eta koordinazio 
lanetarako. 

 
- URE elkarteko arduradun bat eta bi begirale “Kalean olgetan egitasmoa 

garatzeko. 
 
5.- BALORAZIO KUANTITATIBOA ETA KUALITATIBOA 
 
Balorazio kuantitatiboa 
 

 Kalean olgetan egitasmoaren dinamika ia egunerokoa izanik, 
eguneroko erabiltzaile kopurua….. 

 GUROT egitasmoari dagokionean, ahalegin handia egin da 
irakaskuntza zentroetako arduradunen bitartez, batik bat ikasturtearen 
hasieran. Partaide izan dira gure udalerrian 128 gaztetxo banakakoen 
lehiaketan, guztiak DBH sasoikoak (ikaslegoaren %12a).  

Balorazio kualitatiboa 

 
 Partaide kopurua bikoiztu egin da 2022an, zabalkunde lanaren 

ondorioa gure ustez, eta bikoizte horrek adietzera ematen digu 
gaztetxoen aldetik “produktua” erakargarria dela neurri batean. 

 
 Adierazle garrantzitsua dugu kaleko euskararen erabilerari buruzko 

2021eko neurketa, Soziolinguistika Klusterrak hitzarmen bat bitarteko 
burutu zena (1989tik honako bilakaera aztertzeko datuak ditugu).  

 

 
 

Ikus daitekeen bezala, alde nabarmenak ageri dira adin-tarteen artean:  
- Zenbat eta adin-tarte gazteagoa izan, orduan eta gehiago erabiltzen da 

euskara. Honakoak izan dira euskararen erabilera-datuak: haurrek % 61,7, 
gazteek % 45,5, heldu gazteek % 40,3, heldu nagusiek % 38,5 eta adinekoek 
% 30,4.  

- Haurren eta gazteen erabilera batezbestekoaren gainetik kokatzen dira.  

- Heldu zein Adinekoetan batezbestekotik behera kokatzen da.  
 

Emaitzak bat datoz, hein batean, herri euskaldun gehienetan antzeman den 
joerarekin, alegia, haurrak eta gazteak batezbestekoaren gainetik eta helduak behetik 
(Altuna Zumeta, Iñarra Arregi, eta Basurto Arruti 2022).  

 
Laburbilduz, adinaren araberako euskararen erabilerari erreparatuta, esan daiteke 

erabilera altuenak talde gazteenetan izatea, hots, haur eta gazteen artean,-herri 
euskaldunetan ohikoa den moduan, Gernika-Lumoko euskararen berreskuratze bidean, 
emaitza mesedegarria dela (Sorolla Vidal, Altuna Zumeta, eta Larrea Mendizabal 2019, 
38). 

HAURREN PRESENTZIAREN ERAGINA ERABILERAN – BILAKAERA 
 

 
Iturria: Soziolinguistika Klusterra 
 

- Haurren presentziaren araberako bilakaerari dagokionez, haurrak bakarrik 
daudenean euskararen erabilerak gora egin du azken bost urteetan.  

- Nagusiak bakarrik daudenean ere, zertxobait gora egin du euskararen 
erabilerak. Haurrak eta nagusiak nahasita daudenean, aldiz, zertxobait behera 
egin du euskararen erabilerak.  

- Azken hamabost urteei erreparatuz gero, haurrak bakarrik daudenean 
nabarmen egin du behera euskararen erabilerak (% 72,3 2006an, % 57,5 
2021ean), haurrez eta nagusiez osatutako taldeetan zertxobait behera, eta 
nagusien artean ez da nabarmentzeko aldaketarik gertatu. 

 
 
6.- AURRERA BEGIRAKO PROPOSAMENA 
 
 Arestiko balorazioa kontuan, haurren (2-14 urte bitartekoak)  hizkuntza ohituretan 
gehiago eragiteko moduak aztertu behar dira, haurrak kalean eta bakarrik ari direnean 
beheranzko joera nabarmena dagoelako erabileran. Ezin ahaztu nerabezaroan finkatzen 
direla hizkuntza ohiturak “askatasunean”, hau da, familiarekiko loturak askatuz 
gaztarorako bidea egiten delako eta bizitza osorako hizkuntza jokabideen oinarriak 
landatzen direlako. 

 
 
 
 
 
 
 
 
 



 

9 
 

 
7.- GASTUAK ETA DEFIZITA 
 
Gastuak  
Gestionet enpresa (Gurot-en edukiak elikatzea eta mantentzea) 447,84 
Gestionet enpresa (Gurot-en aplikazioa egokitzea eta mantentzea) 447,87 
OCR (Gurot-en sormena, koordinazioa, publizitatea, sariak…2022ko 
lehenengo sei hilabeteak) 

432,80 

OCR (Gurot-en sormena, koordinazioa, publizitatea, sariak…2022ko 
gainerako sei hilabeteak) 

432,80 

DANOK management  (taldekako finala antolatzea) 1.933,58 
GUROT aplikaziorako galdera berriak (Eider Rodriguez) 569,41 
Gaztetxoentzat hitzaldiak (“AITTU!” kanpaina) 377,57 
GUROT (bono-saria) 50,00 
Kalean Olgetan kanpainaren kontratazioa (Xabier Goiria Bonilla) 10.890,00 
Guztira gastuak 15.581,87 

 
Sarrerak 
Bizkaiko Foru Aldundiaren diru-laguntza 2022 819,67 
Guztira sarrerak 819,67 

 
Defizita 
Gastuak 15.581,87 
Sarrerak 819,67 
Defizita 14.762,20 

 
 

Gernika-Lumon, 2023ko urtarrilean. 
 
 

 
 
Iñigo Magunagoikoetxea                               Bittor Zarrabeitia 

         Euskara Arloko Zinegotzia              Hizk. Normalizaziorako Tek. 

II. Eranskina 

